
Sula Kommune – Oppvekstsektoren

Informasjon om leksehjelp

Nye retningsliner for skulefritidsordning og leksehjelp i Sula kommune tok til å gjelde frå

01.01.2011.

Bakgrunn for dette var innføring av gratis leksehjelp for elevar på 1- 4 årstrinn.

Kommunane sjølve sto fritt til å organisere dette ut i frå lokale tilhøve.

I retningsliner for Sula kommune står det at: ” Alle barneskulane skal tilby ein time leksehjelp

på 1- 4 årstrinn per veke. Dei fire resterande timane vert forbeholdt elevar på 3 – 4 årstrinn.”

Dette betyr at vi prioriterer dei eldste elevane med flest timar og at desse kan få inntil fire

timar per veke medan dei yngste får færre. (minimum ein time per veke)

Skulane organiserer leksehjelptilbodet sjølve. Dette betyr at organiseringa kan vere litt ulik frå

skule til skule.

Erfaringar dette første året har vist at det er lite behov for leksehjelp for elevar på 1. årstrinn.

Desse elevane har særs lite lekser og foreldra vil ofte hjelpe borna sine sjølve for å opparbeide

gode ”leksevaner” allereie frå skulestart.

Dei fleste elevane som vart påmeldt til leksehjelp frå første årstrinn melde seg av etter kort

tid. Per i dag er det nesten ingen førsteklassing som er med på leksehjelpordninga.

Konklusjonen på dette er at det sjølvsagt er opp til foreldra å avgjere om dei vil ha leksehjelp,

men at det har vist seg at behovet er lite for dei som går i første klasse.

Vi vil også minne om at det er foreldra som har ansvaret for at borna får gjort lekser sjølv om

dei gjer lekser på skulen. Vi oppmodar difor alle til å sjekke at borna har fått gjort det dei skal

sjølv om dei får leksehjelp på skulen.

Sjå elles vedlagt søknadsskjema om opphaldstider, prisar osv.

Ta kontakt med den einskilde skule dersom du har spørsmål og/eller treng hjelp til utfylling

av påmeldingsskjema.
